Казан шәһәре Вахитов районы 3 нче гимназиянең

татар теле һәм әдәбияты укытучысы
Акчурина Лидия Булатовнаның 
татар теленнән гомуми белем бирүнең 
федераль дәүләт стандартына якынлаштырып эшләнгән
4 нче сыйныфта уздырылган  татар теле дәресе эшкәртмәсе

(рус төркеме)

Тема:   Җыйнак һәм җәенке җөмләләр

Максат: 1) Җыйнак һәм җәенке җөмләләр турында төшенчә бирү, аларны аера белергә өйрәтү.

2) Җөмлә турында кагыйдәләрне кабатларга, белемнәрне тирәнәйтергә. Эзлекле фикер йөртү күнекмәләрен үстерү.

3) Әдәп-әхлак кагыйдәләрен искә төшерү, аралашу культурасы, үз-үзеңә ышаныч тәрбияләү.

Җиһазлау: дәреслекнең 135-136 нчы битләре, компьютер, слайдлар, карточкалар.

Дәрес планы
I. Белемнәрне тигезләү.

а) 1 нче бирем. Матур язу күнегүе. Кроссворд чишү. (Ключевое слово – “җөмлә”)
б) 2 нче бирем. Җөмлә турында белгәннәрне кабатлау.

II. Уку максатын кую.
3 нче бирем.

III. Уку мәсьәләсен чишү: модельләштерү.
4 нче бирем.

5 нче бирем.

IV. Күнекмәләрне формалаштыру.
6 нчы бирем.

V. Рефлексия, үзбәя.

VI. Өйгә эш бирү.

Дәрес барышы
I. Уңай психологик халәт тудыру. Исәнләшү. Кәефләрен сорау.
1 нче бирем. Матур язу күнегүе.

Яфрак, кояш, коя, ... (1 сүз өстәп язарга).

Бу сүзләрнең берсен кертеп җөмлә төзергә, ия һәм хәбәр астына сызарга.

Үзбәя
2 нче бирем. Төркемнәрдә эш.
Тактада 2 җөмлә языла:
Кошлар китә.

Күчмә кошлар җылы якка китә.

У.: Бу язмаларны җөмлә дип әйтеп буламы? Җөмлә булсын өчен нинди шартлар үтәлергә тиеш? Шартлар тактага язылып барыла:

· Язма сөйләмдә  баш хәрефтән языла;

· Җөмлә азагында .!? билгеләре куела;
· Үзара бәйләнеше бар;

· Тәмамланган уйны белдерә;

· Иясе һәм хәбәре бар.
Җөмлә турында белемнәрегезне бер-берегезгә, үз-үзегезгә һәм хор белән кабатлагыз.

Үзбәя
II. Уку максатын кую.

3 нче бирем. Ике җөмләне чагыштырырга, охшаш һәм аермалы якларын табарга (җаваплар тактага языла).
	               Охшаш яклары
	           Аермалы яклары

	2 се хикәя җөмлә,

2 сендә дә ия һәм хәбәре бер үк
	1 нчесе кыска, 2 нчесе озын; ия белән хәбәрдән башка иярчен кисәкләре дә бар


Нәтиҗә: Димәк, бу җөмләләр төзелешләре буенча бер-берсенә охшамаган.
- Нинди уку максатын куярбыз? Җөмләләрне төзелешләре буенча төркемнәргә аерырга өйрәнәчәкбез. (Уку максаты тактага язып куела. Хор белән, бер – берсенә, үз-үзенә кабатлатыла.)
Үзбәя.

III. Уку мәсьәләсен чишү, модельләштерү.
4 нче бирем.
1. Беренче җөмлә турында нәрсә әйтә аласыз?

- Ул ия белән хәбәрдән генә тора.

2. Ә икенче җөмлә?

- ____________     дулкын      ____________

3. Ия белән хәбәрдән һәм иярчен кисәкләрдән тора.
- Бу ике җөмләне ике кулыгыз ярдәмендә чагыштырып күрсәтегез.      (_____       ___________ ).
4. Куллар арасында зурлык нишләде?

- Беренчесен күрсәткәндә  - кысылды, кечерәйде, Кыскарды, нечкәрде, тарайды. Синонимнар сүзлеген кулланырга мөмкин.
5. Ә шушы сүзләрнең синонимнарын белмисезме, икенче төрле ничек әйтеп була?
- Җыелды, җыйнакланды.

6. Ә икенче җөмләне күрсәткәндә зурайды, киңәйде, озынайды, җәелде. Шулай булгач, 1 нче җөмлә ничек дип аталыр икән?

- Җыйнак җөмлә. Ә икенче җөмлә җәенке җөмлә.

7. Димәк, нинди җөмләләр була икән?

- Җыйнак һәм җәенке җөмләләр.

Үзбәя.

5 нче бирем.

У.: Җыйнак һәм җәенке җөмләләргә билгеләмә табыгыз.

- Ия белән хәбәрдән генә торган җөмләләр җыйнак җөмләләр дип, ә ия белән хәбәрдән тыш иярчен кисәкләре дә булган җөмләләр җәенке җөмләләр дип атала.

У.: Ә хәзер үзегез ясаган нәтиҗәне дәреслекнең нәтиҗәсе белән чагыштырыгыз. (135 бит.) Сез ясаган нәтиҗә белән китап килешә микән?

Модельләштерү
	      Җыйнак җөмлә


        ия , хәбәр
	
	               Җәенке җөмлә     



      ия, хәбәр


     +

            иярчен кисәкләр


Үзбәя.

IV. Күнекмәләр формалаштыру.
6 нчы бирем (төркемнәрдә эш). Һәркемгә карточкалар таратыла, һәрберсендә икешәр җөмлә язылган. 

Биремнәр: 

· 1 нче һәм 4 нче төркемгә – җәенке җөмләләрне җыйнап җөмләләргә әйләндереп язарга. 

· 2 нче һәм 3 нче төркемгә – җөмләләрне укырга, язарга. Нинди җөмләләр булуын ачыкларга.

· 5 нче һәм 6 нчы төркемгә – җыйнак җөмләләрне җәенке җөмләләргә әйләндереп язарга.                                     

Тикшерү, үзбәя.

V. Рефлексия. Үзбәя.

У.: Нинди уку максатын куйган идек?

Нинди җөмләләр була икән? Ничек бу нәтиҗәгә килдек? (Җөмләләрне укыдык, җөмлә кисәкләре ягыннан тикшердек. Нәтиҗә ясадык. Билгеләмә бирдек.)
Ничек уйлыйсыз, җыйнак һәм җәенке җөмләләрнең бөтен серен белеп бетердекме икән? Болар турында өйрәнүне киләсе дәресләрдә дә дәвам итәрбез.

Үзбәя.

VI. Өйгә эш. Кагыйдәләрне укырга. 334 нче күнегү (язмача).
